ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447]    «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Քաղաքաշինության կոմիտեին թույլտվություն տալու  մասին» ՀՀ Կառավարության որոշման նախագծի (այսուհետ` Նախագիծ) ընդունումը պայմանավորված է 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարմամբ: 
Նախագծով նախատեսվում է կատարել 1,390,714.1 հազ. դրամի վերաբաշխում ՀՀ առողջապահության նախարարության 2026 թվականի պետական բյուջեում ըստ ներքոնշյալ ուղղությունների. 
· ՀՀ առողջապահության նախարարության 2026 թվականի բյուջեով հաստատված միջոցները չեն բավարարում ամբուլատորիաների պայմանագրային պարտավորությունների ամբողջական կատարման համար: «1126- Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 31003 «Առողջապահական կազմակերպությունների կառուցում, վերակառուցում» միջոցառման շրջանակներում ամբուլատորիաների կառուցման նպատակով Հայաստանի տարածքային զարգացման հիմնադրամի կողմից կնքվել են թվով 29 շինարարություն իրականացնելու պայմանագրեր։ ՀՀ կառավարության 26.10.2023 թվականի թիվ 1869-Ն որոշման համաձայն` տեղակապված նախագծանախահաշվային փաստաթղթերի առկայության դեպքում, պայմանագրային արժեքները ենթակա են փոփոխման։ Կապալային աշխատանքների կատարման պայմանագրերի մասով կնքվել են տեղակապման համաձայնագրեր, որոնց արդյունքում բուժամբուլատորիաների պայմանագրային ընդհանուր արժեքները ավելացել են: Որոշ պայմանագրերի արժեքների աճը գերազանցել է 50.0 միլիոնը, քանի որ ինժեներա-երկրաբանական ուսումնասիրության արդյունքում ի հայտ են եկել մի շարք խնդիրներ, որոնց լուծումները պահանջել են լրացուցիչ միջամտություններ։ Ընդհանուր 29 մարզային ամբուլատորիաների պայմանագրային արժեքը կազմում է 5,5 մլրդ դրամ: 2025 թվականի հատկացվել է 2,7 մլրդ դրամ, որից կատարվել է 673,8 մլն դրամը, 2026 թվականի հաստատված բյուջեն կազմում է 1,8 մլրդ դրամ, 31.03.2026թ. դրությամբ ճշտված բյուջեն կազմում է 2,8 մլրդ դրամ (ավելացումը կատարվել է 2026 թվականի մարտի 26-ի թիվ 392-Ն որոշմամբ): 2026 թվականի պայմանագրային պարտավորությունների կատարման համար անհրաժեշտ է 2,0 մլրդ դրամ ( 5,5 մլրդ – 0,7 մլրդ – 2,8 մլրդ դրամ): Հաշվի առնելով ՀՀ առողջապահության նախարարության պետական բյուջեում ազատ միջոցների սղությունը, ինչպես նաև ՀՀ կառավարության պահուստային ֆոնդում առկա միջոցների սահմանափակ լինելը սույն նախագծով նախատեսվում է նշված ուղղությանը հատկացնել 1,020,920.9 հազ. դրամ ըստ առաջնահերթությունների: Իսկ մնացած չբավարարող մասը կհատկացվի հետագա ամիսների ընթացքում: 
Մասնավորապես նշված պայմանագրային գումարների ավելացումները պայմանավորված է շինարարական աշխատանքների ընթացքում իրականացվող տեղակապման աշխատանքների հետ: Նշված փոփոխությունների համար հիմք է հանդիսացել 2023թ. հոկտեմբերի 26-ի «Դպրոցաշինության, մանկապարտեզաշինության, առողջապահական կազմակերպությունների  հետ կապված գնման գործընթացների կազմակերպման առանձնահատկություններ սահմանելու մասին» ՀՀ կառավարության որոշման 1-ին կետի 1-ին ենթակետի Ը) մասով սահմանված իրավակարգավորումները:
· Նախագծով նախատեսվում է հատկացնել միջոցներ «Էջմիածնի բժշկական կենտրոն» ՓԲԸ-ի նախագծի փորձաքննության համար, որը կազմում է նախագծի արժեքի 10 տոկոսը` 7,390.0 հազ. դրամ (նախագծի արժեքը կազմում է 73,9 մլն դրամ): Նախատեսվում է հատկացնել միջոցներ նաև «Սևանի հոգեկան առողջության կենտրոն» ՓԲԸ-ի վերանորոգման աշխատանքների նախագծի փորձաքննության համար պայմանագրային արժեքի 10 տոկոսի չափով` 420,0 հազ. դրամ (Նախագծի պայմանագրային արժեքը կազմում է 4,200.0 հազ. դրամ): 
· Նախագծով նախատեսվում է նաև հատկացնել միջոցներ Արտաշատի պոլիկլինիկայի վերակառուցման համար` 58,367.1 հազ. դրամ: Նախագծով նախատեսվում է նաև թույլատրել քաղաքաշինության կոմիտեին կատարել «ԲԻԼԴՐ ՔՆՍԹՐԱՔՇՆ» և «ԲԻԴԵՔ» սահմանափակ պատասխանատվությամբ ընկերությունների կոնսորցիումի հետ կնքված պայմանագրի փոփոխություն` պայմանագրային ծավալների ավելացում 30 տոկոսով. 
ա) 2023 թվականի հունիսի 30-ին «ԲԻԼԴՐ ՔՆՍԹՐԱՔՇՆ» և «ԲԻԴԵՔ» սահմանափակ պատասխանատվությամբ ընկերությունների կոնսորցիումի հետ կնքված ՀՀ Արարատի մարզի «Արտաշատի բժշկական կենտրոն» ՓԲԸ-ի պոլիկլինիկայի մասնաշենքի վերակառուցման աշխատանքների կատարման պետական գնման NՀՀՔԿ-ԲՄԱՇՁԲ-23/6 գնման պայմանագրով նախատեսված աշխատանքների ծավալն ավելացնել պայմանագրի գնի մինչև 30 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը: 
Միաժամանակ շինարարական աշխատանքներին զուգահեռ ՀՀ առողջապահահության նախարարության կողմից իրականացվել է Արտաշատի ԲԿ պոլիկլինիկայի հագեցման գնման գործընթաց, հաշվի առնելով վերոգրյալը Նախագծով նախատեսվում է 1126 ծրագրի 31002.« Առողջապահական կազմակերպությունների վերազինում» միջոցառման մեջ կատարել նաև միջօբյեկտային վերաբաշխում` հատկացնելով 160,638.2 հազ. դրամ Արտաշատի ԲԿ ՓԲԸ վերազինման համար: Նվազեցումը նախատեսվում է իրականացնել ՀՀ առողջապահության նախարարության կապիտալ բնույթի ծախսերից, մասնավորապես` 29 բժշկական ամբուլատորիաների վերազինում տողից` 140,638.2 հազ. դրամ և «Հիվանդությունների վերահսկման և կանխարգելման ազգային կենտրոն» ՊՈԱԿ-ի Արմավիրի մարզային կենտրոնի համար հատկացված միջոցներից` 20,000.0 հազ. դրամ: Արտաշատի պոլիկլինիկայի վերակառուցման և հագեցման աշխատանքները նախատեսված է ՀՀ կառավարության 2021 թվականի նոյեմբերի 18-ի թիվ 1902-Լ որոշման 28.27 կետով:
Սույն նախագծով նախատեսվում է հատկացնել ֆինանսական միջոցներ ՀՀ Շիրակի մարզի «Գյումրու Ն․Ա․ Մելիքյանի անվան թիվ 2 պոլիկլինիկա» ՓԲԸ-ին մինչ վերակառուցման աշխատանքների իրականացումը վերջինիս այլ տարածք տեղափոխվելու և այնտեղ վերանորոգում իրականացնելու համար` 110,309.5 հազ. դրամ, նշված գործողությունները պայմանավորված են կառավարության ծրագրով սահմանված պոլիկլինիկայի վերակառուցման աշխատանքների իրականացման հետ:
· Նախագծով նախատեսվում է հատկացնել ֆինանսական միջոցներ ՀՀ առողջապահության նախարարության «Քրեակատարողական  բժշկության  կենտրոն» ՊՈԱԿ-ին` որպես դրամաշնորհ, վերջինս նախատեսվում է Արմավիր քրեակատարողական հիմնարկի տարածքում գտնվող բժշկական մասի ռենտգեն սենյակի ներքին հարդարման աշխատանքների  համար` 2,728.4  հազ. դրամ: 
· Սույն նախագծով նախատեսվում է հատկացնել ֆինանսական միջոցներ նաև թվով 10 մամոգրաֆիայի սարքավորումների համար անհրաժեշտ անխափան սնուցման սարքերի համար` 14,940.0 հազ. դրամ, ինչպես նաև 15,000.0 հազ. դրամ ՀՀ ԱՆ «Իջևանի ԲԿ» ՓԲԸ-ի համար ձեռքբերված Համակարգչային տոմոգրաֆիկ սարքի անխափան սնուցման սարքի ձեռքբերման համար:
Նվազեցումները նախատեսվում է իրականացնել ՀՀ կառավարության 2026 թվականի մայիսի 27-ի թիվ 760-Ն որոշմամբ կատարված նվազեցումների հաշվին` տարեսկզբի ազատ մնացորդից` 1,230,075.9 հազ. դրամ և 160,638.2 հազ. դրամ ՀՀ առողջապահության նախարարության վերազինման համար հատկացված միջոցներից:
2. Ակնկալվող արդյունքը․ 
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը. Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասում ծախսերը և դեֆիցիտը կավելանան 1,230,075.9 հազ, դրամի չափով:  
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
